
ᑖᓐᓇ ᕿᒥᕐᕈᐊᖅ ᐅᓂᒃᑳᑐᖅ ᓯᕗᓕᑎᓐᓂᑦ ᐱᓯᒪᔪᖅ 
ᐅᓂᒃᑳᑐᐊᕐᑕᐅᖃᑦᑕᓯᒪᓕᕐᑐᖅ ᐅᓂᒃᑳᑐᐊᕐᑎᓄᑦ ᑭᖑᓕᕚᕇᓄᑦ ᐅᑭᐅᕐᑕᑑᑉ 
ᑕᕐᕋᓕᒫᖓᓂ.

ᐅᕙᑦᑎᓄᑦ ᐅᓂᒃᑳᑦ ᐱᔪᓐᓇᐳᑦ ᐅᓂᒃᑳᑐᐊᑎᒍᑦ ᖃᐅᔨᕙᓪᓕᐊᖃᑦᑕᕋᑦᑕ ᓯᕗᓕᑎᓐᓂᒃ 
ᓄᓇᑦᑎᓂᓪᓗ ᐅᖃᐅᓯᐅᖃᑦᑕᒪᑕ ᐱᑐᐃᓐᓇᖕᖏᑦᑐᑦ. ᐊᑑᑎᓚᐅᕐᑐᑦ ᑌᑦᓱᒪᓂᐊᓗᒃ ᓯᓚᕐᔪᐊᕗᑦ 
ᐊᑦᔨᒋᔭᐅᖕᖏᓱᖓᕐᑎᓪᓗᒍ ᐅᓪᓗᒥᐅᓕᕐᑐᒧᑦ. 

ᐅᐱᕐᖓᓴᕐᒪᑦ ᐊᓄᕆᒧᑦ ᐃᖏᕐᕋᓂᕐᒧᓪᓗ ᓯᑯ 
ᓯᖁᑦᑎᑕᐅᕙᓪᓕᐊᓯᕙᑉᐳᖅ ᑕᕆᐅᕐᓗ ᓲᕐᓗ ᐊᑕᐅᑎᒍᓐᓀᐸᑦᓱᓂ. 
ᑌᒣᓕᕐᑎᓗᒍ ᑖᓐᓇ ᐅᓂᒃᑳᑐᐊᖅ ᐱᔪᕕᓂᖅ. 

ᐅᓂᒃᑳᑐᐊᓂᐊᕐᑕᕋ ᑌᑦᓱᒪᓂᐊᓗᒃ ᐊᑑᑎᐅᓚᐅᕐᓯᒪᔪᖅ 
ᐅᑭᐅᖑᑎᓪᓗᒍ ᓄᓇᑦᑎᓂ. ᓯᑯᖃᕐᓯᑎᐅᒻᒪᑦ ᐊᐳᑎᖃᓯᑎᐅᑦᓱᓂ 
ᐊᓄᕆᓯᑎᐊᓘᑦᓱᓂᓗ ᑖᕐᑑᖏᓐᓇᓲᖑᑦᓱᓂᓗ.

ᐅᐱᕐᖓᓴᕐᐸᓕᐊᓕᕋᑖᕐᓂᖁᖅ, ᐊᓄᕆᓗ 
ᓂᕈᒥᑦᓯᓱᓂ ᐅᓪᓗᑐᓯᑦᓱᓂᓗ.

ᑌᑦᓱᒪᓂ ᓄᑲᕇᒃ ᐅᖓᓯᑦᑐᐊᓗᒻᒧᑦ ᓇᑦᓯᓯᐅᕆᐊᕐᓂᖂᒃ. ᐅᓪᓗᑐᓯᕙᓪᓕᐊᓕᕐᑎᓗᒍ, ᓄᓇᕐᖃᑎᒌᑦ 
ᓂᕆᔭᑦᓭᕈᑎᓕᕐᓂᒪᑕ. ᓄᑲᕇᒃ ᐊᖑᓇᓱᒋᐊᕐᓯᒪᑎᓪᓗᒋᒃ ᐅᖓᓯᑦᑐᐊᓗᒻᒧᑦ ᐅᓪᓕᑑᒪᑦᓱᑎᒃ ᑖᕐᑐᓯᓂᐅᑦᓱᓂ 
ᕿᐅᔭᓇᕐᑐᐊᓘᑎᓪᓗᒍ. 

ᐱᕐᓯᓕᐊᕿᒻᒪᑦ ᐅᒃᑲᕈᑦᔭᐅᔪᕕᓃᒃ ᑎᕐᓕᓈᕐᑕᐅᓱᑎᒃ 
ᐊᔪᕐᓇᓯᑦᓯᐊᒪᑦ ᓄᑲᕇᒃ ᓵᑦᑕᐅᓕᕐᑑᒃ ᐃᒪᕕᒻᒧᑦ

ᐊᖓᔫᒃ, 
ᖃᓄᐃᓚᖓᓯᕗᒎᒃ?

ᐊᖏᕐᕋᓚᖓᕗᒍᒃ! 
ᐊᕐᓇᕋᓂᒃ 

ᑕᑯᒋᐊᓪᓚᕈᒪᒐᒪ!

ᓄᑳᒃ, ᖃᓂᑦᑑᑐᐃᓐᓇᕆᑦ 
ᑕᒃᑐ ᐊᔪᒉᑦᑐᖅ 
ᐱᕙᓪᓕᐊᒪᑦ.

ᐊᑯᓂᓗᐊᕌᓗᓪᓕ 
ᐃᖏᕐᕋᔪᕐᔫᔮᓕᕋᓐᓄᒃ.

ᐃᕿᒻᒥᐅᑎᑦᓱᑎᒃ ᐳᑦᑖᒦᑐᐃᓐᓇᓱᑎᒃ 
ᓵᓚᒋᔪᓐᓇᖏᑦᑕᒥᓐᓄᑦ 
ᐊᐅᓚᑕᐅᑐᐃᓐᓇᓕᕐᓱᑎᒃ 
ᑐᑭᓯᒪᖕᖏᑕᒥᓄᑦ.

…ᑕᒐᓖ ᖃᓄᖅ 
ᐱᓂᐊᓕᕋᓐᓄᒃ?

ᓇᓃᑉᐱᓅᒃ? 
ᐃᓕᑕᕆᖕᖏᑕᕋ 
ᓄᓇ. ᐅᓐᓄᐊᖓᓗ 
ᐊᑦᔨᐅᖏᑦᑑᓱᓂ.

ᐋᑦᓲᒃ.

ᐊᓱᐃᓛᒃ ᓄᑲᕇᒃ ᓯᑦᔭᒧᑦ ᑎᑭᑉᐴᒃ…

ᓄᓇᓕᒃ! 
ᐃᑲᔪᕐᑎᓴᕐᑖᕈᓐᓇᑐᑦᓴᐅᔪᒍᒃ.

ᐃᒻᒪᖄ…

ᐱᓱᓕᕐᖂᒃ ᓄᓇᒥ ᐊᔪᒉᑦᑐᒥ ᐅᓪᓗᓂᒃ ᐊᒥᓲᒍᓇᕐᓂᒃ, 
ᑭᓯᐊᓂ ᐅᓪᓗᖅ ᓯᕿᓐᓂᓕᓚᐅᕐᓯᒪᑎᓐᓇᒍ.

ᖃᕐᖃᒨᑦᓴᕋᑕᕋᒥᓗ, ᓄᐃᑕᑦᓯᐊᕋᑎᒃ 
ᖃᐅᒪᒐᓚᑦᑐᓂ ᐅᖓᓯᑦᑐᒥ ᑕᑯᓕᕐᖂᒃ.

ᓄᓇᓕᒻᒥᒃ ᑕᑯᔫᒃ.

ᐃᖕᖏᑐᑦ 
ᕿᓚᐅᑦᔭᓱᑎᓪᓗ 
ᐃᓪᓗᕕᒑᓗᒻᒥ. 

ᐃᒻᒪᖄᖅ ᐃᑲᔪᕐᑐᓴᓕᒃ 
ᓇᐅᒃᑰᕆᐊᖃᕐᒪᖔᓐᓄᒃ 
ᖃᐅᔨᒪᒐᔭᕐᑐᒥᒃ!

ᓄᑲᕐᓯᖅ ᐃᑲᔪᕐᑎᓴᕐᓯᐅᕆᐊᓯᔪᖅ ᖃᒡᒋᒧᑦ, ᐊᖓᔪᖓ, ᐃᓪᓗᕕᒐᕈᓗᒻᒨᑎᓪᓗᒍ 
ᓄᓇᓕᐅᑉ ᐃᓱᐊᓃᑦᑐᒧᑦ.

ᐊᕕᐅᑎᓗᑎᒃ 
ᐃᑲᔪᕐᑎᓴᕐᓯᐅᕆᐊᕈᒪᓕᕐᑑᒃ.

ᓱᓀᓂᒃᑯᐊ 
ᐊᔪᒉᑦᑐᕋᑌᑦ ᓂᐲᑦ? 
ᕿᒻᒥᕙᓗᒃᔫᔮᕐᑐᑦ, 
ᓱᓀᓪᓕᑭᐊᖅ…

ᓄᑲᕐᓯᓗ ᖃᓂᓪᓕᒐᒥ ᖃᒡᒋᒧᑦ ᑐᓵᓕᕐᑐᖅ 
ᓂᐱᓂᒃ ᐃᖕᖏᐸᓪᓓᔪᓂᒃ ᕿᓚᐅᑦᔭᕙᓗᑦᑐᓂᓪᓗ, 
ᖁᕕᐊᓱᐊᕙᓪᓓᔪᓂᒃ.

ᑭᓯᐊᓂ ᓂᐱᖃᓚᐅᕐᒥᔪᖅ 
ᐊᓯᖏᓐᓂᒃ…

• 21 •• 20 •



ᐃᓪᓗᕕᒑᐱᒻᒥ 
ᖁᓪᓕᖅ ᐃᑯᒪᕙᓪᓓᔪᖅ.

ᑭᓇᓖ ᒥᑭᔪᐊᑦᔪᐊᓗᒻᒥ 
ᐊᖏᕐᕋᖃᕋᔭᕐᒪᑦ?

ᑌᑲᓂᓗ, ᓄᓇᓕᐅᑉ ᐃᓱᐊᓂ…

ᓱᓈᕐᓂᕆᓐᓈ?
ᒥᕐᖁᐃᑦ 

ᖃᐅᓯᐊᕐᓂᔪᐊᕆᔮᕐᑕᖓ?

ᐃᑎᓕᕋᒥ ᐊᖏᕐᕋᖓᓄᑦ, ᐊᖓᔪᖓ ᓀᕗᖅ 
ᒥᕐᖁᓱᓐᓂᒥᒃ, ᑕᑯᑦᓱᓂᓗ ᖃᕝᕕᔭᒥᒃ ᓂᕕᖓᔪᒥᒃ, 
ᐅᓕᑲᑦᑕᓕᐊᕆᒪᔪᕐᔫᔮᕐᑐᒥᒃ ᐊᓐᓄᕌᖑᒍᓇᐅᑦᓱᓂᓗ.

ᓱᓇᐅᓈ? 
ᐊᖑᑏ? ᐃ-ᓅᒃ?

ᑕᑕᒥᑦᑐᖅ ᓇᓗᓇᕋᓂ 
ᐊᐱᕆᑦᓱᓂᐅᒃ 

ᐃᓅᒻᒪᖔᑦ ᖃᓄᕐᓗ 
ᓄᓇᖓᓐᓅᒪᖔᑦ?

ᐃᑎᓵᕆᑦ 
ᓂᐱᑭᓪᓕᓵᕐᓗᑎᑦ…
ᓄᓇᓕᒻᒥᓂᓪᓗ 
ᐊᑦᑕᓇᕐᓂᕃᑦᓱᓂ.

ᐃᑎᕋᒥ ᑕᑯᕗᖅ ᓂᖏᐅᕐᒥᒃ ᖁᓪᓕᒥᓂᒃ ᐃᑯᒻᒪᓴᕐᑐᒥᒃ, 
ᓂᖏᐅᖅ ᓀᓂᐊᕐᓱᓂᓗ ᑕᑯᓐᓇᓱᓂᐅᓪᓘᑐᖅ. ᐊᔪᒉᓪᓕᐅᕙᓗᑦᓱᓂ. 

ᐳᒃᑭᑐᐊᐱᐅᒻᒪᓗ ᐃᓪᓗᕕᒐᖅ ᓂᑯᕕᕝᕕᒋᕐᖃᔭᖕᖏᑕᖓ, 
ᐹᕐᖑᑐᐃᓐᓇᒧᑦ ᐅᐸᑦᑕᒥᓄᑦ. ᖃᓂᓪᓕᒐᒥ ᐊᕐᓇᒧᑦ, ᕿᕕᐊᕋᒥ 
ᐊᔪᒉᓪᓕᐅᑐᖅ ᐊᖁᕕᐊᓪᓗᖓᔪᒥᒃ ᓀᑦᑑᓱᓂ ᑭᒍᑎᖏᓪᓗ 
ᓄᕗᖃᕐᓱᑎᒃ.

ᐃ-ᓅᒃ, ᖃᓅᖅ 
ᑕᒪᐅᖕᖓᓂᕐᕿᑦ? 

ᓇᓃᒻᒪᖔᕐᐲᑦ ᖃᐅᔨᒪᕕᑦ?

ᑕᒪᓐᓇ ᐊᒪᕐᖁᑦ ᓄᓇᖓᑦ. 
ᐊᑦᑕᓇᕐᓱᓂᓗ ᐃᓄᖁᑎᑦᓯᓄᑦ.

ᓇᐅᒃᑰᓱᑏᑦ ᑎᑭᐱᑦ? 

ᐊᖓᔪᑦᓯᖅ ᐅᓂᒃᑳᐳᖅ ᐃᖏᕐᕋᓂᕆᓚᐅᕐᑕᒥᓂᒃ. ᓄᑲᕐᒥᓂᓪᓗ 
ᖃᒡᒋᓕᐊᕐᑐᕕᓂᐅᓂᕃᑦᓱᓂ ᐃᑲᔪᕐᑎᓴᕐᓯᐅᕆᐊᕐᓱᓂ.

ᑭᖑᕙᓗᐊᕐᒪᑦ 
ᓄᑫᑦ ᐱᐅᓕᒐᓱᓪᓗᒍ.

ᖃᓄᕐᓕ ᑌᒪ ᓇᒻᒥᓂᖅ 
ᐱᐅᓕᒐᓱᓚᖓᓯᕕᑦ…
ᐱᕕᑦᓴᖃᖏᓐᓇᐸᑦ?

ᑖᓐᓇᓗ ᐊᕐᓇᖅ ᐊᔪᒉᑦᑐᖅ ᓂᐯᕐᐳᖅ. ᖁᓪᓕᐅᓗ ᖃᐅᒪᓂᖓᓄᑦ 
ᑮᓇᑐᖄᓗᖓ ᑕᑯᑦᓴᐅᑎᑕᐅᑦᓯᐊᓕᕐᒪᑦ, ᓂᕐᔪᑎᑦᓴᔭᐅᓂᖓ 
ᐃᕐᓯᓇᕐᑐᓴᔭᐅᓂᖓ ᐃᓅᖕᖏᓂᖓ ᑕᑯᑦᓴᐅᓯᐊᓕᕐᐳᖅ.

…ᓂᓪᓕᓴᕋᑕᓕᕆᕗᖅ.

ᑌᑲᓂᓗ ᑲᑎᑦᑕᕕᖓᓐᓂ…

ᓄᑲᖓᓗ ᐹᕐᖑᓱᓂ ᐃᑎᕐᐸᓕᐊᑦᓱᓂ 
ᑐᕐᓲᑯᑦ, ᑕᕐᕋᖏᓐᓂᒃ ᐃᓄᐃᑦ 
ᑕᑯᓐᓇᑐᖅ ᑖᓂᓯᕐᑐᓂᒃ 
ᖁᕕᐊᓱᐊᔪᐊᓗᓐᓂᒃ.

ᐁ?
ᐊᓯᐅᒪᒐᒪ, 
ᐊᒻᒪᓗ…

ᐋᒻ… ᐁ?

• 33 •• 32 •



ᖃᓕᖑᐊᕐᐳᓗ…

ᐄ-ᓄᒃ!

ᓂᐯᕐᓱᑎᒃ, ᕿᓚᐅᑦᔭᕈᓐᓀᓱᑎᓪᓗ. ᑖᓇᓗ 
ᑕᑯᓱᕐᓀᑐᖅ ᐃᑎᕐᑐᖅ ᐃᑉᐱᒋᔭᑐᐊᕆᓯᑦᓱᒍ.

ᖁᓪᓕᐅᑉ ᐃᑯᒪᖓᓄᑦ ᑮᓇᖏᑦ ᓄᐃᑎᑕᐅᑦᓯᐊᑐᑦ, ᑕᑯᓕᕐᑕᖏᑦ ᐃᓅᖕᖏᑐᐊᓗᐃᑦ 
ᓱᓇᐅᕝᕙ ᐊᒪᕐᖁᑦ ᐃᓄᕉᕐᓯᒪᔪᑦ!

ᓱᕚ…ᙯᑦᓴᕋᓯ! 

ᓄᕐᖃᐅᒥᐊᐱᒐᑎᒃ ᒥᓯᕝᕕᓖᑦ ᐊᓕᑦᑑᑎᓯᑦᓱᑎᓪᓗ 
ᐊᓐᓄᕌᖏᓐᓂᒃ ᐅᕕᓂᖓᓂᓪᓗ.

ᐃᑲᔪᕐᑕᐅᒍᒪᒐᓱᑦᑐᖅ, 
ᑭᓯᐊᓂ ᓂᐲᕈᑉᐸᓕᐊᔪᖅ 
ᑲᑦᓱᙰᑦᑐᐊᓘᑦᓱᑎᒃ 
ᖃᓕᖑᐊᕐᑐᑦ ᒥᓐᓂᒍᓚᐅᑎᑦᓱᑎ 
ᓂᕆᓇᓱᐊᕐᑐᐊᓘᓕᕐᑐᑦ.

ᐊᑯᓂᐅᖕᖏᑐᕐᓗ, ᓱᓀᕈᑉᐳᖅ ᐃᓄᕕᓃᕈᑦᑐᖅ ᓄᑲᕕᓂᖓ 
ᓴᐅᓃᑦ ᑭᓯᐊᓂ ᐊᒥᐊᒃᑰᕗᑦ.  

ᐄ-ᓅ!

ᐃᓛᓂᐅᖕᖏᑐᖅ ᓄᑳᒃ, 
ᐃᓛᓂᐅᖕᖏᑐᒻᒪᕆᒃ…

ᓅᑦᑌᓕᑫᓐᓇᕆᑦ, ᒪᙯᑦᑏ! ᓄᑲᕐᐱᑦ ᑐᖁᓂᖓ 
ᓂᐯᑦᑑᓗᑎᑦ ᑭᑦᓴᐅᑎᒋᒍᒃ.

ᓂᐯᕐᓯᐊᕆᓗᒍ ᓄᑫᑦ ᓅᒋᐊᓯᓚᖓᒐᕕᑦ
ᕿᓚᐅᑦᔭᕙᓗᓯᒻᒥᐸᑕ…

ᕿᒪᑦᓯᒍᓐᓇᓯᑐᐃᓐᓇᕆᐊᖃᓚᖓᒐᕕᑦ 
ᖃᐅᔨᔭᐅᖕᖏᓗᑎᑦ…

ᓄᑳᐱᖓᑕᓗ ᙯᒐᓕᔭᕐᕙᓗᖓ ᐃᒥᐊᕗᖅ 
ᓄᓇᓕᓕᒫᒥ…

ᐊᖏᕋᕋᓱᐊᓚᖓᓯᒐᒪ 
ᐃᓚᒃᑲᓄᑦ…ᐊᕐᓇᕋᓄᑦ. 

ᑖᓐᓇ ᐸᓇᒐ. 
ᓇᑯᕐᒦᕈᑎᒐ.

ᐁᑦᑑᓯᐊᒥᓂᒃ ᐸᓇᒥᒃ ᑕᑯᓐᓇᓚᐅᑲᑦᓱᓂ 
ᑎᒍᒋᐊᕐᖄᓇᒍ. ᐁᑦᑐᑕᐅᒋᐊᖅ ᐊᔪᒉᓪᓕᐅᓱᓂ. 

ᓂᕆᓇᓱᐊᕐᐸᓓᔪᑦ ᐃᑯᓪᓚᐅᒥᒻᒪᑕ , 
ᐃᖕᖏᑐᑦ ᕿᓚᐅᑦᔭᑐᓪᓗ ᑐᓴᕐᓴᕈᒋᐊᓪᓚᐳᑦ, 
ᑖᓐᓇ ᐊᔪᒉᑦᑐᒍᓗᒃ ᐊᕐᓇᖅ ᐅᖃᐅᑦᔨᓕᕐᑐᖅ 
ᐊᖓᔪᑦᓯᒥᒃ ᐃᑲᔪᕆᐊᓪᓚᕕᖃᖕᖏᓂᕋᕐᓱᓂ 
ᕿᒪᑦᓯᓯᑉᐸᑦ, ᑭᓯᐊᓂ ᓇᑯᕆᒻᒪᕆᓚᐅᕐᑕᖓ 
ᐊᕐᓇᖅ.

ᓯᐊᕈᐁ…
ᐃᑲᔪᕈᓐᓇᕋᒃᑭᑦ. ᓴᒡᒎᑎᒥᓂᒃ 
ᐁᑦᑐᓱᒍ. ᐊᓯᐅᒍᕕᑦ ᐊᐳᒻᒧᑦ 

ᓇᑉᐸᑎᓗᒍ ᐅᕕᕐᓂᐊᐳᖅ ᐊᖏᕐᕋᕕᑦ 
ᓇᓛᓄᑦ. ᒫᓐᓇ ᐊᐅᓪᓚᓵᓕᕆᑦ, 

ᐊᒪᕐᖁᓄᑦ ᓀᔭᐅᑦᓴᐅᑎᒋᓚᖓᒐᕕᑦ, 
ᐱᓐᓂᐊᑕᐅᓯᓗᑎᓪᓗ.

ᖃᐅᔨᒪᒋᐊᖃᕆᕗᑎᑦ 
ᒪᑐᒥᖓ… 

ᐊᒪᕈᐃᒎᖅ ᑎᒥᒥᓄᑦ ᐅᑎᑐᐊᕋᒥᒃ 
ᓱᑲᑦᑐᐊᓘᒻᒪᑕ ᐸᖓᓕᓕᕋᒥᒃ 
ᑭᓯᐊᓂᒎᖅ ᓯᕗᓕᕐᑎᖃᖕᖏᓗᑎᒃ 

ᐃᒻᒥᓄᑦ ᐅᓇᑕᐅᑎᓲᑦ. 
ᓵᓚᑦᓴᐅᒍᓐᓇᕋᑎᓗ.

ᑕᐅᑐᒐᓱᑦᓯᐊᓗᑎᑦ ᑕᑯᒍᕕᒋᓪᓗ, 
ᐊᑐᐃᓐᓇᕈᕐᑎᒋᐊᖃᕐᕋᔭᕐᐳᑎᑦ. 
ᐱᕕᑦᓴᖃᕈᕕᑦ, ᓯᕗᓕᕐᑎᖓ 

ᑐᖁᓗᒍ, ᓯᕗᓕᕐᑏᕈᕋᒥᒃ ᐃᒻᒥᓄᑦ 
ᓵᒍᑎᓯᓲᖑᒻᒪᑕ.

ᑖᓐᓇ ᐊᑦᔨᐅᖏᑦᑐᖅ ᐊᕐᓇᖅ, 
ᐃᓱᒪᒐᓱᑦᓯᐊᖄᓚᐅᑲᑦᓱᓂ ᐅᖃᐅᓯᑦᓴᒥᓂᒃ…

• 43 •• 42 •



ᑖᓐᓇ ᐊᖓᔪᑦᓯᖅ ᐊᓐᓇᑐᖅ ᓂᖏᐅᕈᓘᑉ ᐃᓪᓗᖓᓂᑦ ᐊᓂᕗᖅ

ᑌᑲᓂ ᐅᓐᓄᐊᒥ ᑖᕐᑐᐊᓗᕕᓂᖅ, ᒥᐅᒡᒎᕙᓗᓐᓂᓗ ᑐᓵᑦᓱᓂ 
ᖃᒡᒋᒥᑦ.

ᐅᐃᒻᒪᓱᓂ ᓄᓇᓕᒻᒦᒍᓐᓀᓵᓕᕐᑐᕕᓂᖅ, 
ᓱᕐᕙᓛᑦᑌᓕᑦᓯᐊᓱᓂ.

ᓴᒡᒎᖅ ᐊᑐᕈᓐᓇᑐᖅ. 
ᓇᑯᕐᒦᒃ 

ᓂᖏᐅᕈᓘᒃ! 

ᐅᖓᓯᓪᓕᐅᒥᒐᒥ, ᑖᓐᓇ ᒪᙯᑦᑎ ᓴᒡᒎᒥᒃ ᓇᑉᐯᕗᖅ 
ᐊᐳᒻᒧᑦ.

ᓂᖏᐅᕈᓘᑉ ᐅᖃᐅᓯᕆᕐᖃᐅᔭᖓᓂᒃ, 
ᐊᓱᐃᓛ ᓴᒡᒎᖅ ᐅᕕᓕᕐᓂᖁᖅ.

• 47 •• 46 •



ᓱᓈᕐᓂᕆᓐᓈ?
ᓱᓀᓐᓈ ᑎᐸᕿᔪᖅ?

ᐄ-ᓄᒃ!
ᓄᓇᑦᑎᓂ 

ᓱᕐᖃᔦᕐᒥᔪᖅ!

ᐊᒪᕐᖁᑦ ᓄᓇᖓᓂ ᓯᕗᓕᕐᑎᖓ ᓀᓕᕐᑐᕕᓂᖅ 
ᑎᐸᒥᒃ ᐊᑦᔨᐅᖏᑦᑐᒥᒃ…

ᓯᕗᓕᕐᑎ ᒥᐅᒡᒎᓕᕐᑐᖅ ᒪᓗᑦᓭᒋᐊᕐᓱᓂ ᐊᒪᕉᖃᑎᒥᓂᒃ. ᓀᓂᐊᓯᑦᓱᓂᓗ 
ᐃᓄᐊᕐᓂᒥᒃ,  ᐅᑕᕐᕿᒍᓐᓀᓱᓂ. ᒪᓕᑦᑕᐅᓚᖓᒋᐊᖅ ᖃᐅᔨᒪᒐᒥ.

ᐸᖓᓕᓕᕐᓱᓂ, ᑎᒥᖓ ᐊᓯᑦᔨᓕᕐᑐᕕᓂᖅ ᐊᒪᕈᕐᓛᓗᖕᖑᓱᓂ, ᕿᕐᓂᐊᓘᑦᓱᓂ.

ᐸᖓᓕᑦᑐᐊᓘᓕᕐᓱᑎᒃ, ᐃᓄᕉᕐᓯᒪᒍᓐᓀᑐᑦ ᐃᓚᖓᑦ 
ᐅᓕᑲᑦᑌᔮᕐᑐᑎᑐᑦ ᐊᓪᓗᕆᑕᒫᑦ, ᑎᒥᑦᓴᔭᒥᓄᑦ ᐅᑎᑦᓴᐅᑎᒋᔪᑦ.

ᐄ-ᓄᒃ!

ᓯᕗᓕᕐᑎᒥᓂᒃ ᑐᓴᕋᒥᒃ, ᐊᖏᕐᕋᒥᓂᑦ ᐊᓂᑦᓱᑎᒃ 
ᐅᐯᓕᕐᑐᕕᓃᑦ.

ᒪᔪᕇᒋᐊᕕᒐᒪ. 
ᓯᕐᓛᐱᒃ ᓱᓕ…

ᙯᔪᐊᓗᐃᑦ! 
ᐃᓱᒪᑦᓴᓯᐅᓵᓚᐅᕐᓚᖓ. 

ᕿᒪᐅᒪᒍᓐᓇᖏᓐᓇᑭᑦ…

ᐊᖓᔪᑦᓯᖅ ᖃᕐᖃᒪᕆᐅᑉ ᖄᖓᓅᕈᓐᓇᓯᔪᖅ ᒥᐅᒡᒎᕙᓗᒻᒥᓗ 
ᑐᓴᕐᓱᓂ.

ᐳᕐᑐᓂᖓᓃᓕᕋᒥ ᖃᕐᖃᐅᑉ, ᑕᒐ, ᑕᑯᕗᖅ. ᑕᕐᕋᐅᔮᕐᑐᓂᒃ 
ᐊᒪᕐᖁᓂᒃ, ᐸᖓᓕᒻᒪᕆᑦᑐᐊᓗᓐᓂᒃ ᓯᑐᑳᖃᑦᑕᓱᑎᒃ ᐅᖓᓯᑕᖓᓂᒃ 
ᖃᕐᖃᒋᐊᓪᓚᒥ.

ᖃᐅᔨᒪᔪᖅ 
ᑎᑭᑕᐅᓚᖓᒋᐊᒥᓂᒃ.

ᕿᒪᑦᓯᒪᕆᒍᓐᓇᖏᑦᑐᖅ ᐊᒪᕐᖁᓂᒃ, ᐃᔨᕐᕕᓴᖃᕋᓂᓗ 
ᓄᓇᖓᓐᓃᒐᒥ.

ᑖᒃᑯᐊ ᐅᔭᕐᖃᑦ 
ᐃᓱᒪᑖᕈᑎᒃᑲ…
ᐱᕕᑦᓴᑑᑦᓱᑎᓪᓗ.

ᑖᓐᓇ ᐊᖑᑎ ᐅᓕᑲᑦᑕᒥᓂᒃ ᐃᓚᖕᙰᓱᓂ. ᐃᓕᔨᓕᕐᑐᖅ ᐃᔨᕐᓱᓂᓗ ᐅᔭᕋᓱᑦᔫᑉ 
ᐅᖓᑖᓄᑦ. ᐃᔨᕐᓯᒪᓕᕐᓱᓂ ᐱᑎᑦᓯᒥᓂᒃ ᐊᑐᐃᓐᓇᕈᕐᑏᓕᕐᑐᖅ ᐊᓂᕐᓂᒥᓂᓪᓗ 
ᓄᓪᓚᑎᑦᓯᒋᐊᕐᓱᓂ.

ᖃᓪᓕᕙᓪᓕᐊᓂᖏᑦ ᓱᑲᓐᓂᓴᐅᑦᓴᒪᕆᑦᑐᑦ ᓂᕆᐅᓐᓂᕆᑫᓐᓇᑕᖓᓂᒃ 
ᓱᑲᓐᓂᓴᐅᑦᓱᑎᒃ…  

ᑖᒃᑯᐊ ᐆᒪᔪᐃᑦ ᖃᓂᓪᓕᓕᕇᕐᑐᑦ…

ᑖᓐᓇ ᓯᕗᓕᕐᑎᖓ ᐃᓚᖕᖓᓂᑯᒥᒃ ᖃᐅᔨᑦᓴᐅᑎᒋᔪᖅ 
ᐊᓐᓄᕌᖓᑦᑕ ᐃᓚᖓᓂᒃ, ᖃᐅᔨᒐᓱᕝᕙᓗᑦᓱᓂᓗ 
ᓱᒍᓇᐅᒻᒪᖔᑦ.

ᐊᑯᓂᐅᖕᖏᑐᕐᓗ ᐊᒪᕐᖁᑦ ᖃᓪᓕᕗᑦ ᖃᕐᖃᒧᑦ. 
ᑖᑦᓱᒧᖓᓗ ᐅᐸᐅᑎᑦᓱᑎᒃ.
.

ᓱᒃᑫᓕᑦᓱᑎᒃ, ᖃᓂᑦᑑᓕᕆᐊᖅ ᐃᑉᐱᒍᓱᓕᕋᒥᒃ ᐃᓄᒻᒧᑦ.

ᐋ, ᓀᐱᑉᐸᒪ ᐊᒪᕉᖅ, 
ᐊᑏᓕ ᖃᕐᔪᒪ 
ᓀᐱᓚᐅᓛᑎᑦ.

ᐅᓚᐱᑕᐅᓃᓐᓈᐱᖓᓂ ᑖᓐᓇ ᒪᙯᑦᑎ 
ᐱᕕᑦᓴᑖᕐᑐᖅ ᐊᑐᐃᓐᓇᕈᕐᑎᓵᓕᕐᑐᖅ.

ᐃᓄᐊᕐᓂᓗ ᑎᐸᕆᑦᓯᕗᖅ. ᐊᒪᕈᐃᓪᓗ 
ᖃᐅᔨᒪᓕᕐᓱᑎᒃ ᖃᓂᑦᑑᖕᖏᒋᐊᖓ.

ᐱᓵᕈᒪᓕᕐᓱᑎᓪᓗ ᑐᖁᓚᖓᔭᒥᓂᒃ, 
ᓯᕗᓕᕐᑎᖓ ᒥᐅᒡᒎᓕᕐᑐᖅ. ᑖᕐᒥ, 
ᐱᓐᓂᐊᓂᕆᓚᖓᔭᖓᓗ ᐊᓂᒍᓚᖓᓕᕐᒪᑦ 
ᖃᐅᔨᒪᑎᑦᓯᓕᕐᓱᓂ.

ᐅᕐᓕᑐᓕᕐᓱᓂᓗ 
ᐱᑎᒋᐊᓕᕐᐹ.

ᒥᐅᒡᒎᕙᓗᖓᓗ ᐃᒥᐊᒻᒪᕆᓕᕐᐳᖅ ᐅᖓᓯᑦᑐᒧᑦ.

…ᑭᓯᐊᓂ ᐱᑎᑉᐹ.

ᑖᓐᓇᓗ ᓯᕗᓕᕐᑎᖓ ᐃᔪᒃᑲᐳᖅ ᖃᕐᖃᐅᑉ 
ᖄᖓᓂᑦ.
…ᓂᕐᕋᓚᖓᓕᕐᐳᖅ, ᐃᓅᓰᕈᕐᓱᓂ.

ᑖᒃᑯᐊᓗ ᓯᕗᓕᕐᑕᖏᑦ ᐱᑎᑦᑕᒥᒃ 
ᐃᑉᐱᒋᔭᑐᐊᖃᕐᓂᖏᓐᓂ, ᐃᔨᕆᐊᓵᕐᐳᖅ 
ᐅᔭᕋᓱᑦᔫᑉ ᐅᖓᑖᓄᑦ.  

ᓂᖏᐅᕈᓘᑉ ᐅᖃᐅᓯᖏᑦ 
ᓱᓕᔪᕕᓂᐅᕗᑦ.

ᑖᒃᑯᐊ ᐊᒪᕐᖁᑦ ᒪᙯᑦᑎᒥᒃ 
ᐃᑉᐱᒋᔭᖃᕈᓐᓀᓱᑎᒃ ᓂᕆᓇᓱᐊᓯᑐᐃᓐᓇᑐᑦ 
ᑲᑕᑫᓐᓇᑐᒥᒃ ᓯᕗᓕᕐᑎᕕᓂᕐᒥᓂᒃ.

ᓂᕿᑦᓯᐊᖑᓂᖓ 
ᒥᓐᓂᒍᓚᐅᑎᒋᓯᑦᓱᒍᒃ.

ᑭᖑᓂᐊᐱᑐᐃᓐᓇᖓᒍᑦ ᐃᒻᒥᓄᑦ 
ᐹᒍᑎᓯᒻᒥᔪᐊᓗᐃᑦ ᓂᕐᓯᖒᑎᒍᓐᓀᕋᓗᐊᕋᒥᒃ. 
ᐊᔪᖕᖏᓂᕐᓴᐅᓕᐅᑎᓕᕐᓱᑎᒃ ᓯᕗᓕᕐᑎᐅᒍᒪᓂᕐᒥᓄᑦ.

ᐹᔪᐊᓘᓂᖏᓐᓂ, ᐊᖓᔪᖓ 
ᓅᓵᓯᔪᕕᓂᖅ ᓄᓇᒥᓅᓯᑦᓱᓂ.

ᓇᓃᓕᕋᓗᐊᕐᖁᖔ? 
ᐅᓪᓗᓂᒃ ᐊᒥᓲᒍᓇᕐᓂᒃ 

ᐱᓱᓕᕐᑐᖓ, ᓂᕆᔪᐃᑦᑑᓱᖓᓗ 
ᐊᖏᕐᕋᑎᓐᓂ ᐊᐅᓪᓚᓚᐅᔪᒐᒪᓂᑦ. ᑭᓯᐊᓂ 
ᑕᖃᕋᑕᖕᖏᑐᖓ. ᓴᒡᒎᑦ ᐊᑐᓚᐅᖕᖏᑯᒃᑯ 
ᐊᓯᐅᒪᓕᕋᔭᕐᖁᖓ…ᑌᓐᓇ ᓂᖏᐅᕈᓗᒃ 
ᐊᔪᒉᑦᑐᖅ ᓇᑯᕆᓪᓚᕆᑦᑖᓗᒋᓕᕐᑕᕋ.

ᑖᓐᓇ ᐊᓐᓇᓂᑯ ᐊᖓᔪᖓ 
ᐱᕐᓯᓕᕐᑐᐊᓘᒻᒪ ᑕᑯᕐᖃᔭᑦᓯᐊᔭᒍᓐᓀᑐᑦ, 
ᐊᒡᒍᓱᓂ ᑲᔪᓯᑐᐃᓐᓇᑐᖅ.

ᐊᓄᕐᕋᐅᒥᒋᐊᓪᓚᑐᐃᓐᓇᑐᖅ. ᐅᓗᐊᖏᒃ 
ᖁᐊᓕᕋᓗᐊᕐᑎᓗᒋᒃ. ᐊᔪᐃᓐᓇᖏᓐᓇᑐᖅ 
ᓱᓕ.

ᒪᙯᑦᑎ ᐱᓱᓕᕐᒥᑎᓪᓗᒍ, ᐊᓄᕐᕋᐅᒥᔪᖅ 
ᖃᓐᓂᓕᓯᑦᓱᓂᓗ.

ᐊᖏᕐᕋᕌ.

ᐱᓱᑦᑐᐊᕋᒥ ᑖᕐᑐᐊᓗᒃᑯᑦ ᐱᕐᑐᑎᒍᓪᓗ, ᐊᖓᔪᑦᓯᖅ 
ᓄᓇᒥᓂᒃ ᐃᓕᑕᕐᓯᓕᑌᓐᓇᐳᖅ, ᓄᓇᓕᒻᒥᓄᓪᓗ 
ᑎᑭᑦᓱᓂ..

ᐁᐹᒃ…
ᐃᒡᒉᔮᕐᓗᑎᑦ!

ᐊᑐᕐᓗᒋᒃ 
ᓯᓂᒍᒪᔪᑦᓴᐅᖏᓐᓇᕕᑦ.

ᐊᓕᐊᓱᒐᓗᐊᕐᓱᓂ ᐊᖑᑎᒥ ᐅᑎᕐᓂᖓᓂᒃ ᐊᕐᓇᖓ ᐃᓱᒫᓗᑉᐳᖅ ᓱᒧᑭᐊᖅ ᐊᓐᓄᕃᔮᕈᒪᖕᖏᑐᖅ 
ᐃᒡᒉᔮᕈᒪᒐᓂᓗ

ᐊᕐᓇᖓᑕ ᓂᐅᕝᕕᐅᕆᐊᕐᐹ ᐅᓪᓚᓱᓂ 
ᐊᖑᑎᖓᑕ ᐅᓂᒃᑲᐅᑎᕚ ᐊᑦᓱᕈᕐᓂᕆᓚᐅᕐᑕᒥᓂᒃ 
ᐃᓚᖕᖓᓂᕆᓚᐅᔪᔭᒥᓂᓪᓗ.

ᐁᑉᐹᒃ, 
ᐊᑯᓂᐊᓗᒃ 

ᐃᖏᕐᕋᓚᐅᕋᒪ, 
ᓯᓂᒍᒪᑐᐃᓐᓇᕋᒪ. 
ᐃᓱᒫᓗᒋᑦᓴᓇᖓ 
ᐃᒡᒐᓯᒪᒐᓗᐊᕈᒪ. 
ᐊᑐᕋᓗᐊᕈᒃᑭᒃ 

ᖃᓄᐃᑦᓴᔭᖏᓐᓇᒪ.

…ᐱᐅᓯᕐᓱᔭᒍᓐᓀᑐᕈᓈ 
ᓱᒐᒥ?

…ᐅᓂᒃᑳᑕᖏᓪᓗ 
ᐅᑉᐱᓇᓯᐊᔭᖏᒻᒪᕆᑦᑐᑦ.

ᓯᓂᓯᑉᐸᑦ ᐃᒡᒉᔮᕌᓗᓐᓂᐊᑕᕋ.

ᓯᓂᓯᒍᓇᐅᒻᒪᓗ, ᐊᖑᑎᒥ ᐃᒡᒐᖏᓐᓂᒃ 
ᐲᕐᓯᓕᕐᑐᕕᓂᖅ.

ᐊᖑᑎᖓᓗ ᓄᑮᕐᓯᒪᑦᓱᓂ 
ᓂᐱᑭᑦᑑᓱᓂ ᑭᐅᕌᐱᒐᓱᑦᑐᖅ…

ᑲᑉᐱᐊᓱᓕᕐᐳᓗ ᐊᕐᓇᖅ, ᐃᔨᖏᓐᓂᒃ 
ᑕᑯᓕᕋᒥ, ᐃᔨᓕᕐᕕᖏᒃ ᓱᓇᑕᖃᕈᓐᓀᒪᓃᒃ

ᑕᑯᒋᐊᑦᓯᐊᕋᒥᓗ, ᑕᑯᑦᓱᓂ ᑭᖑᕐᓚᓂᒃ 
ᖃᕆᑦᓯᕕᖓᓃᑦᑐᓂᒃ, ᓂᕆᓇᓱᑦᑐᐊᓗᓐᓂᒃ 

ᐊᖑᑎᖓᓂᒃ.

ᐊᖓᔪᑦᓯᖅ ᑖᓐᓇ ᓯᓚᑐᓚᐅᕐᑐᖅ ᐊᔪᐃᓐᓇᓯᐊᕐᓱᓂᓗ. 

ᑲᑦᓱᙰᑦᓱᓂ ᐊᖏᕐᕋᒧᑦ ᐅᑎᕈᒪᒧᑦ.

…ᓇᓪᓕᖏᓪᓘᓃᑦ ᐊᓐᓇᓂᖕᖏᑑᒃ.

ᑌᒣᒐᓗᐊᕐᓱᓂ, ᓯᑯᒦᑦᓱᓂ, ᐅᐃᑕᕕᓂᐅᓕᕐᓱᑎᒃ ᓄᑲᕇᒃ ᕿᐅᑦᓱᑎᒃ 
ᑳᑦᓱᑎᓪᓘᓃᕋᒥᒃ, ᐃᑳᕐᑐᕕᓃᒃ ᐃᓄᕉᕐᓯᒪᔪᑦ ᓄᓇᖓᓐᓄᑦ.

ᐅᓂᒃᑲᐅᓯᖅ ᐅᑯᓇᖕᖔᓯᒪᕗᖅ.

ᐅᕙᑦᑎᓄᑦ ᐅᓂᒃᑲᐅᓰᑦ ᐃᓪᓕᓇᕐᑐᑦ, 
ᑖᒃᑯᐊ ᐅᓂᒃᑲᐅᓰᑦ ᐱᑐᑦᑎᓯᕗᑦ ᓯᕗᓪᓕᕕᓂᑦᑎᓄᑦ ᓄᓇᒧᓪᓗ 
ᑐᓴᕈᑎᒋᒐᑦᑎᒋ ᐊᑑᑎᕙᑦᑐᕕᓂᕐᓂᒃ ᑌᒣᑐᐃᓐᓇᕋᑎᒃ ᓯᓚᕐᔪᐊᖅ 

ᐊᓯᐊᖑᖏᓐᓇᑎᓪᓗᒍ.
 

ᐊᒪᕐᖁᑦ ᓄᓇᖓ ᐅᓂᒃᑲᐅᓯᑐᖃᐅᖃᑕᐅᕗᖅ, ᐅᓂᒃᑲᐅᓰᑦ ᑭᖑᕚᕇᓄᑦ ᑐᓴᐅᒪᔭᐅᕙᑉᐳᑦ
ᓄᓇᓕᓐᓂ ᐅᑭᐅᕐᑕᑐᒥ ᐃᓄᐃᑦ ᐱᐅᓯᑐᖃᖏᓐᓂᒃ ᐱᕐᖁᓯᑐᖃᖏᓐᓂᓗ ᓱᓕᔪᕐᓴᑐᓄᑦ,
ᑕᕐᕆᐊᓱᓕᕆᔪᓂᒃ ᑕᒡᒐᓂ ᐅᓂᒃᐅᓯᕐᒥ ᐊᕐᓴᓃᓪᓗ ᐅᓂᒃᑲᐅᑕᐅᓂᖏᓐᓂᒃ ᑕᕐᕿᐅᓗ, ᑐᖁᔪᓪᓗ ᐃᑳᕐᕕᒋᓲᖓᓂᒃ 
ᐊᓂᕐᓂᑐᐃᓐᓇᐅᓕᕐᑐᓗ ᐃᓂᑖᕆᓲᖓᓂᒃ ᐱᐅᔪᓪᓗ ᐊᑦᑕᓇᕈᓐᓇᑐᓪᓘᓃᑦ.
ᑖᓐᓇ ᐅᓂᒃᑲᐅᓯᖅ ᐊᓕᐊᒋᒍᕕᐅᒃ ᑲᔪᖏᕐᓴᕈᒪᕙᒋᑦ ᐃᓄᐃᑦ ᐅᓂᒃᐅᓯᖕᖑᐊᖏᓐᓂᒃ ᐊᓯᖏᓐᓂᒃ 
ᖃᐅᔨᒐᓱᐊᖁᑦᓱᑎᑦ, ᓯᕗᓕᑦᑕ ᐅᑉᐱᕆᔭᕕᓂᖏᑦ ᐃᓚᐅᑎᑕᐅᒻᒪᑕ.

 				  
							       ᓗᐃᔅ ᕙᓛᕆᑎ
							       ᓂᐊᓪ ᑯᕆᔅᑕᕗ 
							       ᐃᖃᓗᓐᓂ 2012

ᑖᓐᓇ ᕿᒥᕐᕈᐊᖅ ᑐᕌᕐᑐᖅ.

ᒫᒃ ᑲᓪᓗᐊᕐᒧᑦ   

ᒫᒃ ᓯᓚᑐᓂᖓ ᐅᖓᓇᕐᓂᖓ ᑐᖕᖓᓇᕐᓂᖓᓗ ᑲᔪᓰᓐᓇᓂᐊᕐᐳᖅ 
ᖃᐅᔨᒪᔨᒋᓚᐅᕐᑕᖏᓐᓄᑦ.

1942ᒥᑦ-2011ᒧᑦ ᐃᓅᓚᐅᕐᑐᖅ



Inhabit Media Inc.

Inhabit Media Inc. ᐃᓄᓐᓄᑦ ᓇᒻᒥᓂᕆᔭᐅᑦᓱᓂ ᑎᒥᐅᔪᖅ ᑐᕌᒐᖃᓪᓚᕆᑦᓱᓂ 
ᐅᓂᒃᑳᑐᐊᓂᒃ ᐱᒪᑦᓯᐊᓂᕐᒥᒃ, ᖃᐅᔨᔭᐅᑎᑦᓯᒐᓱᐊᕐᓂᒥᓪᓗ ᑲᓇᑕᐅᑉ ᑕᕐᕋᖓᓂ ᐅᑭᐅᕐᑕᑐᒥ 
ᐃᓕᓯᒪᓂᕐᒥᒃ ᐱᒍᓐᓇᓂᕐᒥᓗ.

ᐊᑐᐊᒐᓕᐅᕐᑎᖁᑎᕗᑦ, ᐅᓂᒃᑳᑐᐊᕐᑎᖁᑎᕗᓪᓗ ᐊᓪᓚᖑᐊᕐᑎᖁᑎᕗᓪᓗ ᐅᑭᐅᕐᑕᑐᒥ 
ᐃᓗᕐᖁᓯᑦᑎᓂᒃ ᐆᒻᒪᑎᑦᓯᓲᖑᕗᑦ ᑐᑭᓯᓇᕐᑎᓯᑦᓱᑎᓪᓗ ᓯᓚᕐᔪᐊᓕᒫᒥ.

ᓄᓇᕗᑦᒥ ᓯᕗᓪᓕᐸᐅᑦᓱᑕ ᐊᑐᐊᒐᓕᐅᕐᑎᐅᓱᑕ ᐃᓄᐃᑦ ᐅᓂᒃᑲᐅᓯᖏᓐᓂᒃ ᓯᓚᑐᒍᑎᖏᓐᓂᓗ 
ᓯᓚᕐᔪᐊᒥᐅᖑᖃᑎᑦᑎᓄᑦ ᑐᓴᕐᑕᐅᑫᒍᒪᒐᑦᑕ.

ᑐᑭᓯᒋᐊᑦᓯᐊᕈᒪᒍᕕᑦ ᖃᓄᖅ ᑎᒥᐅᔪᖁᑎᑦᑎᓂ ᐊᑐᐊᒐᓕᐅᕐᑎᖁᑎᑦᑎᓂᓪᓗ 
ᐊᑐᐊᒐᓕᐊᕕᓂᑦᑎᓂᓪᓗᓃᑦ ᐅᕗᖓ ᑕᑯᒋᐊᕈᓐᓇᖁᑎᑦ.
WWW.INHABITMEDIA.COM

ᐅᓂᒃᑳᑐᐊᒥᒃ ᓄᐃᑎᑦᓯᖃᑎᕕᓃᑦ

ᓂᐊᓪ ᑯᕆᔅᑕᕗ ᐅᑭᐅᕐᑕᑐᒨᕐᑐᕕᓂᖅ ᐊᕐᕌᒍᐃᑦ ᐊᒥᓱᑦ ᓈᓯᒪᓕᕐᒥᔪᑦ ᐃᓕᓐᓂᐊᑎᑦᓯᔨᐅᒋᐊᕐᑐᓱᓂ 
ᐃᓕᓐᓂᐊᑎᑦᓯᔨᐅᖃᑦᑕᓯᒪᔪᖅ ᐊᒥᓱᓂ ᓄᓇᓕᓐᓂ. ᓂᐊᓪ ᐃᓄᐃᑦ ᐅᖃᐅᓯᖓᓂᒃ ᑐᑭᓯᓴᖃᑦᑕᓯᒪᓕᕐᑐᖅ, ᐊᑐᖃᑦᑕᓱᓂᓗ 
ᕿᒥᕐᕈᐊᒐᓕᐅᕈᑎᒋᑦᓱᒋᓪᓗ ᐱᐊᕋᕐᓯᐅᑎᓂᒃ ᐅᕕᒃᑲᓅᓕᖓᔪᓂᓪᓗ, ᐃᓄᒻᒪᕆᓐᓄᓗ ᒫᓐᓇ ᓂᐊᓪ ᐱᓇᓱᑦᑐᖅ 
ᐅᓂᒃᑳᓕᐅᕐᑎᐅᓱᓂ Inhabit Media Inc.ᒥ.

ᓗᐃᔅ ᕙᓛᕆᑎ. ᐱᕈᕐᓴᑐᕕᓂᖅ ᑲᖏᕐᑐᒑᐱᒻᒥ ᐱᕈᕐᓴᓂᕕᓂᖓ ᐅᓂᒃᑲᐅᔨᒍᓐᓇᓯᐊᕐᑐᓂ 
ᐅᐱᓐᓇᑐᖅ ᐊᑖᑕᑦᓯᐊᑯᒥᓄᑦ ᐃᓄᒃᑎᑑᕐᓂᒥᒃ ᑲᔪᖏᕐᓴᑕᐅᒪᑦᓯᐊᓱᓂ, ᑐᑭᓯᒪᑎᑕᐅᑦᓯᐊᓱᓂᓗ 
ᐃᓄᒃᑎᑑᕐᓂᖅ ᐃᓄᑐᐃᓐᓇᐅᓂᕐᒧᑦ ᐃᓕᑕᕐᓇᐅᑎᓪᓚᕆᐅᒋᐊᖓ.
2005-ᒥ ᓗᐃᔅ ᐱᒋᐊᕐᑎᓯᖃᑕᐅᓯᒪᕗᖅ Inhabit Media Inc.-ᒥᒃ
ᑎᒥᐅᔪᒥᒃ ᐃᒻᒥᒎᕐᓱᓂ ᐱᒫᑦᓯᐊᓂᕐᒥᒃ, ᖃᐅᔨᔭᐅᕙᓪᓕᐊᑎᑦᓯᓂᕐᒥᓗ ᐃᓄᐃᑦ ᖃᐅᔨᒪᐅᓯᖓᓂᒃ 
ᐅᖃᐅᓯᖓᓂᓪᓗ, ᑌᒪᖕᖓᓂᑦ Inhabit Media ᐱᒋᐊᓕᕐᓂᒪᓂᑦ ᓄᐃᑦᓯᓯᒪᓕᕐᖁᖅ ᐊᑐᐊᒐᕐᓂᒃ  
ᐃᓄᒃᑎᑑᕐᑐᓂᓪᓗ ᐃᓕᓐᓂᐊᕕᒻᒥ ᐊᑐᕐᑕᐅᒍᓐᓇᑐᓂᒃ. ᐃᓕᓐᓂᐊᕕᓐᓂ ᓄᓇᕗᒻᒥ.

ᑖᓂᐊᓪ ᔦᔅ ᐱᕈᕐᓴᑐᕕᓂᖅ ᐋᓪᐴᑕᒥ ᑲᓇᓇᑳᑭᔅ ᖃᕐᖃᖏᑦᑕ ᓴᓂᐊᓂ ᓇᕐᓴᒥ ᖃᕐᖄᓗᐃᑦ ᖃᓂᒋᔭᖓᓂ 
ᐊᓪᓚᖑᐊᖃᑦᑕᓯᔪᕕᓂᖅ ᐅᑭᐅᑭᑦᑑᓱᓂ ᓱᓕ ᐱᒋᐊᖕᖓᐅᑎᖃᕐᓱᓂ ᒪᑉᐱᑐᒐᕐᓂᒃ, ᐊᑖᑕᒥᓄᑦ ᖃᕆᑕᐅᔭᒧᑦ 
ᐱᒋᐅᕐᓴᑎᑕᐅᑦᓯᑦᓴᐅᑎᒋᓯᔪᕕᓂᖅ ᐊᓪᓚᖑᐊᕐᓂᒥᒃ ᑌᒪᖕᖓᓂᑦ ᓄᕐᖃᐅᔨᓐᓂᕈᓐᓀᑐᖅ. ᑖᓂᐊᓪ ᒪᓐᑐᕆᐊᓪ ᑯᐯᒃᒥᐅᖅ.

ᕇᒨᓐ ᐱᕆᔅ. ᑲᓇᑕᒥᐅᔭᐅᑦᓱᓂ ᐊᓪᓚᖑᐊᕐᑎ ᐊᑐᐊᒐᓕᐅᕐᑎᐅᓱᓂ ᐱᐊᕋᕐᓅᓕᖓᔪᓂᒃ ᐊᓪᓚᖑᐊᕐᑎᐅᓱᓂᓗ, 
ᖃᒻᒥᑯᑦ ᐱᓇᓱᐊᕐᓯᒪᔭᖏᑦ Captain America and the first thirteen Deadpool team-up #883 Eisner 
ᐃᓕᑕᕆᔭᐅᒍᑎᖓᓂᒃ ᐱᓐᓂᒥᑦᓱᓂ Tale of Sand.ᓚᔪᓂᒃ ᐊᑐᐊᒐᓕᐅᕐᓂᕕᓂᕐᒥᓄᑦ, ᕆᒨᓐ ᑕᕐᕋᓕᔮᓕᐊᕆᔭᐅᓂᐊᕐᑎᓗᒋᑦ 
Jim Henson-ᒧᓪᓗ, Jim Juhl-ᒧᓪᓗ Archaia ᐊᑐᐊᒐᓕᐅᕐᑎᖏᓐᓄᑦ.
ᕆᒨᓐ ᑐᕌᓐᑐᒥᐅᖅ.



ᐊᒪᕐᖁᑦ ᓄᓇᖓ.
(ᑕᕐᕋᓕᔮᖅ ᐊᓪᓚᖑᐊᕐᓯᒪᑦᓱᓂ)

ᑖᓐᓇ ᑕᕐᕋᓕᔮᓕᐊᖑᓯᒪᔪᖅ ᐃᓄᐃᑦ ᐅᓂᒃᑲᐅᓯᑐᖃᕆᔭᖓᓂ.

ᑕᕐᕋᓕᔮᒐᖅ ᐊᒪᕐᖁᑦ ᓄᓇᖓ ᓴᕐᕿᑎᑕᐅᒋᐊᖕᖓᓚᐅᔪᕗᖅ 2011-ᒥ ᑌᒪᖕᖓᓂᓪᓗ 
ᑕᑯᓐᓇᕋᑦᓴᕈᕐᑎᑕᐅᓚᐅᔪᑎᓪᓗᒍ ᓂᕈᐊᕐᑕᐅᒐᔪᑉᐸᐳᖅ ᓇᓂᑐᐃᓐᓇᖅ ᓯᓚᕐᔪᐊᒥ.
ᓵᓚᓐᓃᒍᑎᐅᖃᑦᑕᓯᒪᓕᕐᓱᓂᓗ ᐊᒥᓱᓂᒃ ᐃᓕᑕᕆᔭᐅᒍᑎᑖᕈᑎᐅᑦᓱᓂᓗ.


